
Bharata Gitika

ಭಾರತಗೀತಿಕಾ

ಅಲಂ ಭಾರತೀಯಾ ಮತಾನಾಂ ವಿಭೇದೈ-
ರಲಂ ದೇಶಭೇದೇನ ವೈರೇಣ ಚಾಲಂ .

ಅಯಂ ಶಾಶ್ವತೋ ಧರ್ಮ ಏಕೋ ಧರಾಯಾಂ
ನ ಸಂಭಾವ್ಯತೇ ಧರ್ಮತತ್ವೇಷು ಭೇದಃ .. 1..
ದಯಾ ಭೂತಸಂಂಘೇ,ಮತಿರ್ದೇವದೇವೇ
ಚತುರ್ವರ್ಗಚಿಂತಾ,ವಿರೋಧಾದ್ ವಿರಾಮಃ .
ಮನಃಕಾಯವಾಕ್ಶೋಧನೇ ಚೈವ ಬುದ್ಧಿಃ
ಪರಂ ಧರ್ಮತತ್ವಂ ವಿರೋಧೋಽತ್ರ ಕೇಷಾಂ? .. 2..
ನರಾಃ ಸರ್ವ ಏಕೈಕಮೀಶಂ ಭಜಂತೇ
ಸ ಈಶಃ ಪರಂ ನಾಮಭೇದೇನ ಭಿನ್ನಃ .
ಸಮುದ್ಭಾಸಿತೋ ಧರ್ಮ ಏತೇನ ಚೈಕೋ
ವಿಚಿಂತ್ಯೇತಿ ಕೋ ವರ್ತತಾಂ ಭೇದವಾದೇ? .. 3..
ಕಲಿಂಗಾಂಗವಂಗಾಂಧ್ರಕದ್ರಾವಿಡಾದೀ-
ನುಪಾಧೀನ್ ವಿಹಾಯೈಕ್ಯಮಾಲಂಬ್ಯ ಭೂಯಃ .
ಅಯೇ ಭಾರತೀಯಾಃ, ಪುರೇವಾತ್ಮರೂಪಂ
ಲಭಧ್ವಂ,ಯಶಶ್ಚಂದ್ರಶುಭ್ರಂ ತನುಧ್ವಂ .. 4..

